
 ԱՐՁԱՆԱԳՐԱՅԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈԿՏԵՄԲԵՐԻ 8-Ի ՆԻՍՏԻ N 45 ԱՐՁԱՆԱԳՐՈՒԹՅԱՆ 32-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 

Հայաստանի Հանրապետության կառավարության 2015 թվականի հոկտեմբերի 8-ի  նիստի N45 արձանագրության 32-րդ կետով հավանության արժանացած «Հայաստանի Հանրապետության ներդրումային քաղաքականության հայեցակարգի և հայեցակարգից բխող միջոցառումների ժամանակացույցին հավանություն տալու մասին» արձանագրային որոշման հավելվածի «Հայաստանի Հանրապետության ներդրումային քաղաքականության հայեցակարգից բխող միջոցառումների ժամանակացույցի» 1-ին կետի «Վերջնաժամկետ» սյունակում «2016թ. սեպտեմբեր» բառերը փոխարինել «2017թ. հունվարի երկրորդ տասնօրյակ» բառերով: 
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ                                                                           ՎԱՐՉԱՊԵՏ



                      ԿԱՐԵՆ ԿԱՐԱՊԵՏՅԱՆ
Հիմնավորում

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈԿՏԵՄԲԵՐԻ 8-Ի N 45 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ
Համաձայն ՀՀ ներդրումային քաղաքականության հայեցակարգից բխող միջոցառումների ժամանակացույցի առաջին կետի 1-3-րդ ենթակետերի` իրականացվել է «Օտարերկրյա ներդրումների մասին» ՀՀ օրենքի դիտանցում, կազմակերպվել են հանրային քննարկումներ, անցկացվել են մի շարք աշխատանքային հանդիպումներ` շահագրգիռ գերատեսչությունների, դոնոր կազմակերպությունների և մասնավոր հատվածի մասնակցությամբ, ինչի արդյունքում կազմվել է «Օտարերկրյա ներդրումների մասին» ՀՀ օրենքի բարեփոխման ճանապարհային քարտեզ: Վերջինիս հիման վրա մշակվել է «Օտարերկրյա ներդրումների մասին» ՀՀ նոր օրենքի նախագիծը և դրանից բխող երկու այլ իրավական ակտերի նախագծեր: 

Ներկայումս վերոնշյալ նախագծերը գտնվում են պաշտոնական շրջանառության փուլում և միաժամանակ ներկայացված են հանրային քննարկման:

Համաձայն ՀՀ ներդրումային քաղաքականության հայեցակարգից բխող միջոցառումների ժամանակացույցի առաջին կետի 4-րդ ենթակետի` ««Ազատ տնտեսական գոտիների մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի նախագիծը շրջանառվել և քննարկվել է համապատասխան կառույցների շրջանակում, ստացվել և ամփոփվել են շահագրգիռ գերատեսչությունների, այդ թվում` ՀՀ արդարադատության նախարարության կարծիքները: 

Ներկայումս ««Ազատ տնտեսական գոտիների մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի նախագիծը ևս մեկ անգամ քննարկվում է ՀՀ ԿԱ պետական եկամուտների կոմիտեի հետ, ինչի արդյունքում ՀՀ կառավարության աշխատակազմ կներկայացվի նախագծի վերջնական փոխհամաձայնեցված տարբերակը։
Համաձայն ՀՀ ներդրումային քաղաքականության հայեցակարգից բխող միջոցառումների ժամանակացույցի առաջին կետի 5-րդ ենթակետի` «Պետություն-մասնավոր գործընկերության մասին» Հայաստանի Հանրապետության օրենքի նախագիծը մշակվել և ներկայացվել է շահագրգիռ կառույցների քննարկմանը, ինչպես նաև կազմակերպվել են հանրային քննարկումներ: Ստացվել և ամփոփվել են համապատասխան գերատեսչությունների, այդ թվում` ՀՀ արդարադատության նախարարության կարծիքները, սակայն հաշվի առնելով վերոնշյալ նախագծի կարևորությունը և նախնական նպատակադրումները` առաջացել է ավելի լայն շրջանակով քննարկումներ կազմակերպելու անհրաժեշտություն` ընդգրկելով ներկայացուցիչներ ինչպես մասնավոր հատվածից, այնպես էլ դոնոր կազմակերպություններից: Մասնավորապես`  նախապատրաստվել է «Պետություն-մասնավոր գործընկերության մասին» ՀՀ օրենքի լրամշակման հայեցակարգային մոտեցումների վերաբերյալ փաստաթուղթ, որն առաջիկայում նախատեսվում է քննարկել լայն շրջանակով:
Հաշվի առնելով վերոգրյալը, ինչպես նաև վերջին շրջանում ՀՀ-ում տեղի ունեցած զարգացումները, մասնավորապես` ՀՀ Սահմանադրության փոփոխությունը, տնտեսական նոր մոտեցումները և այլն` անհրաժեշտություն է առաջացել փոփոխություն կատարել` երկարաձգելով ՀՀ  կառավարության  2015 թվականի հոկտեմբերի 8-ի N 45 արձանագրային որոշմամբ հավանության արժանացած Հայաստանի Հանրապետության ներդրումային քաղաքականության հայեցակարգի և հայեցակարգից բխող միջոցառումների ժամանակացույցի 1-ին կետի համար սահմանված վերջնաժամկետը:

